
本作品收錄於《列朝詩集/乙02》

唐憲宗時，吐蕃使其中書令尚騎心兒攻敦煌，刺史周鼎嬰城固守。鼎請救回鶻，逾年不

至。都知兵馬闊朝殺鼎，自領州事。守城者八年，出綾一段，換麥一斗，存者甚眾。朝

喜曰：「可以死守。」又二年，糧械皆盡，登城呼曰：「為毋徙他境，請以城降。」騎

心兒許諾，於是出降。自攻城至是十一年。州人皆服臣虜，歲時祀祖父，衣中國之服，

號慟而藏之。

吐蕃健兒面如赭，走入黃河放胡馬。

七關蕭索少人行，白骨戰場縱復橫。

敦煌壯士抱戈泣，四面胡笳聲轉急。

烽煙斷絕鳥不飛，十一年來不解圍。

傳檄長安終不到，借兵回紇何曾歸。

愁雲慘淡連荒漠，卷地北風吹雪落。

將軍錦韉暮還控，壯士鐵衣夜猶著。

城中匹綾換斗麥，決戰寧甘死鋒鏑。

燉煌曲

一朝胡虜忽登城，城上蕭蕭羌笛聲。

當時左衽從胡俗，至今藏得唐衣服。

年年寒食憶中原，還著衣冠望鄉哭。

老身幸存衣在篋，官軍幾時馳獻捷？

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

